
MOZZJONI GHAL RIZOLUZZJONI TAL-PARLAMENT EWROPEW

dwar ir-Rapport tal-2021 tal-Kummissjoni dwar 1-Albanija
(2021/2244(INI))

1l-Parlament Ewropew,

— wara li kkunsidra 1-Ftehim ta' Stabbilizzazzjoni u Assoc¢jazzjoni bejn il-Komunitajiet
Ewropej u I-Istati Membri taghhom, minn naha wahda, u r-Repubblika tal-Albanija,
min-naha l-ohra!,

— wara li kkunsidra l-applikazzjoni tal-Albanija biex tissieheb mal-Unjoni Ewropea,
mibghuta f1-24 ta' April 2009,

— wara li kkunsidra r-Regolament (UE) 2021/1529 tal-Parlament Ewropew u tal-Kunsill
tal-15 ta' Settembru 2021 1i jistabbilixxi I-Istrument ghall-Assistenza ta' Qabel 1-
Adezjoni (IPA TII)?,

— wara li kkunsidra l-konkluzjonijiet tal-Kunsill Ewropew tad-19 u 1-20 ta' Gunju 2003 u
1-Agenda ta' Salonka ghall-Balkani tal-Punent,

— wara li kkunsidra l-konkluzjonijiet tal-Kunsill Ewropew tas-26 u s-27 ta' Gunju 2014, li
fihom hemm inkluza d-decizjoni li taghti lill-Albanija l-istatus ta' pajjiz kandidat ghall-
adezjoni mal-UE,

— wara li kkunsidra I-konkluZjonijiet tal-Kunsill Ewropew tat-28 ta' Gunju 2018,
— wara li kkunsidra 1-konkluzjonijiet tal-Kunsill Ewropew tas-17 u t-18 ta' Ottubru 2019,

— wara li kkunsidra 1-konkluzjonijiet tal-Kunsill tat-18 ta' Gunju 2019, tal-
25 ta' Marzu 2020 u tal-14 ta' Dicembru 2021 dwar it-tkabbir u I-process ta'
stabbilizzazzjoni u ta' asso¢jazzjoni,

— wara li kkunsidra I-komunikazzjoni tal-Kummissjoni tal-5 ta' Frar 2020 bit-titolu "It-
titjib tal-process tal-adezjoni — Perspettiva kredibbli tal-UE ghall-Balkani tal-Punent"
(COM(2020)0057),

— wara li kkunsidra l-komunikazzjoni tal-Kummissjoni tad-29 ta' April 2020 bit-titolu
"Appogg lill-Balkani tal-Punent fil-glieda kontra I-COVID-19 u l-irkupru wara 1-
pandemija" (COM(2020)0315),

— wara li kkunsidra I-komunikazzjoni tal-Kummissjoni tal-24 ta' Lulju 2020 bit-titolu
"Pjan ta' azzjoni 2020-2025 tal-UE dwar it-traffikar tal-armi tan-nar"
(COM(2020)0608),

— wara li kkunsidra l-komunikazzjoni tal-Kummissjoni tas-6 ta' Ottubru 2020 bit-titolu

' GU L 107, 28.4.2009, p. 166.
2GU L 330,20.9.2021, p. 1.

"Pjan Ekonomiku u ta' Investiment ghall-Balkani tal-Punent" (COM(2020)0641),

wara li kkunsidra l-komunikazzjoni tal-Kummissjoni tal-14 ta' April 2021 dwar I-
Istrategija tal-UE biex tigi miggielda I-Kriminalita Organizzata 2021-2025
(COM(2021)0170),

wara li kkunsidra I-komunikazzjoni tal-Kummissjoni tad-19 ta' Ottubru 2021 bit-titolu
"Komunikazzjoni tal-2021 dwar il-Politika tat-Tkabbir tal-UE" (COM(2021)0644),
akkumpanjata mid-dokument ta' hidma tal-persunal tal-Kummissjoni bit-titolu
"Albania 2021 Report" (Rapport 2021 dwar 1-Albanija) (SWD(2021)0289),

wara li kkunsidra 1-Konvenzjoni tal-Kunsill tal-Ewropa dwar il-hasil tal-flus, it-tiftix, il-
qabda u l-konfiska ta' profitti minn attivita kriminali u l-iffinanzjar tat-terrorizmu,

wara li kkunsidra r-rapport tal-Kunsill tal-Ewropa ta' Novembru 2021 bit-titolu "Beyond
Definitions: a call for action against hate speech in Albania — a comprehensive study"
(Lil hinn mid-Definizzjonijiet: sejha ghal azzjoni kontra d-diskors ta' mibeghda fl-
Albanija — studju komprensiv),

wara li kkunsidra r-rapport finali tas-26 ta' Lulju 2021 mill-Uffi¢¢ju ghall-
Istituzzjonijiet Demokrati¢i u d-Drittijiet tal-Bniedem (ODIHR) tal-Missjoni ta'
Osservazzjoni Elettorali dwar I-elezzjonijiet parlamentari tar-Repubblika tal-Albanija
tal-Organizzazzjoni ghas-Sigurta u 1-Kooperazzjoni fl-Ewropa (OSKE) tal-

25 ta' April 2021,

wara li kkunsidra l-opinjoni tal-Kummissjoni ta' Venezja tal-14 ta' Dicembru 2021 dwar
l-estensjoni tal-mandat tal-korpi tranzitorji inkarigati mill-evalwazzjoni mill-gdid tal-
imhallfin u l-prosekuturi,

wara li kkunsidra 1-Opinjoni Kongunta tal-Kummissjoni ta' Venezja u tal-
OSKE/ODIHR tal-11 ta' Dicembru 2020 dwar l-emendi tat-30 ta' Lulju 2020 ghall-
Kostituzzjoni tal-Albanija u tal-5 ta' Ottubru 2020 ghall-Kodic¢i Elettorali,

wara li kkunsidra l-opinjonijiet 1-ohra kollha tal-Kummissjoni ta' Venezja dwar 1-
Albanija,

wara li kkunsidra s-Summit ta' Sofija tal-10 ta' Novembru 2020, inkluza d-Dikjarazzjoni
dwar is-Suq Regjonali Komuni u d-Dikjarazzjoni dwar 1-Agenda Ekologika ghall-
Balkani tal-Punent,

wara li kkunsidra d-Dikjarazzjoni ta' Sofija tas-Summit bejn 1-UE u 1-Balkani tal-Punent
tas-17 ta' Mejju 2018 u 1-Agenda ta' Prijoritajiet ta' Sofija,

wara li kkunsidra s-Summit bejn I-UE u 1-Balkani tal-Punent, li sar f'Zagreb fis-
6 ta' Mejju 2020, u d-dikjarazzjoni tieghu,

wara li kkunsidra s-Summit bejn 1-UE u 1-Balkani tal-Punent, li sar fi Brdo pri Kranju
fis-6 ta' Ottubru 2021, u d-dikjarazzjoni tieghu,

— wara li kkunsidra t-Tmien Summit dwar il-Process ta' Berlin tal-5 ta' Lulju 2021,

— wara li kkunsidra 1-Forum Ministerjali bejn I-UE u 1-Balkani tal-Punent dwar il-
Gustizzja u l-Affarijiet Interni li sar fi Brdo pri Kranju mill-1 sat-3 ta' Di¢cembru 2021 u
d-dikjarazzjoni ghall-istampa kongunta tieghu,

— wara li kkunsidra d-dikjarazzjoni finali tat-Tmien Forum tas-So¢jeta Civili tal-Balkani
tal-Punent bid-data tal-1 ta' Ottubru 2021,

— wara li kkunsidra r-rapport specjali 01/2022 tal-Qorti Ewropea tal-Awdituri tal-
10 ta' Jannar 2022 bit-titlu "L-appogg moghti mill-UE ghall-istat tad-dritt fil-Balkani
tal-Punent: minkejja l-isforzi li saru, jippersistu problemi fundamentali",

— wara li kkunsidra r-rizoluzzjoni tieghu tal-24 ta' Ottubru 2019 dwar il-ftuh ta' negozjati
tal-adezjoni mal-Macedonja ta' Fuq u mal-Albanija’,

— wara li kkunsidra r-rakkomandazzjoni tieghu tad-19 ta' Gunju 2020 lill-Kunsill, lill-
Kummissjoni u lill-Vié¢i President tal-Kummissjoni / Rapprezentant Gholi tal-Unjoni
ghall-Affarijiet Barranin u I-Politika ta' Sigurta fil-Balkani tal-Punent, wara s-summit
tal-20204,

— wara li kkunsidra r-rizoluzzjoni tieghu tal-25 ta' Novembru 2020 dwar it-tishih tal-
liberta tal-media: il-protezzjoni tal-gurnalisti fl-Ewropa, id-diskors ta' mibeghda, id-
dizinformazzjoni u r-rwol tal-pjattaformi’,

— wara li kkunsidra r-rizoluzzjoni tieghu tal-15 ta' Dicembru 2021 dwar il-kooperazzjoni
fir-rigward tal-glieda kontra I-kriminalita organizzata fil-Balkani tal-Punent®,

- wara li kkunsidra r-rizoluzzjoni tieghu tad-9 ta' Marzu 2022 dwar l-interferenza
barranija fil-processi demokratic¢i kollha fl-Unjoni Ewropea, inkluza id-
dizinformazzjoni’,

— wara li kkunsidra r-rizoluzzjonijiet precedenti tieghu dwar 1-Albanija,
— wara li kkunsidra 1-Artikolu 54 tar-Regoli ta' Procedura tieghu,
— wara li kkunsidra r-rapport tal-Kumitat ghall-Affarijiet Barranin (A9-0131/2022),

A.  billi t-tkabbir huwa wiehed mill-aktar strumenti effikaci tal-politika estera tal-UE,
inkwantu jikkontribwixxi biex jestendi I-firxa tal-valuri fundamentali tal-liberta, id-
demokrazija, l-istat tad-dritt, il-konsolidament tal-paci u r-rispett ghad-drittijiet tal-
bniedem u d-dinjita;

B.  billi l-integrazzjoni Ewropea tirrapprezenta l-aspirazzjonijiet tac-¢ittadini Albanizi lejn
id-demokrazija u l-prosperita u sservi bhala katalizzatur b'sahhtu ghar-riformi li jtejbu 1-

3GU C 202, 28.5.2021, p. 86.

4 GU C 362, 8.9.2021, p. 129.
5GU C 425,20.10.2021, p. 28.

6 Testi adottati, P9_TA(2021)0506.
7 Testi adottati, P9 TA(2022)0064.

funzjonament tal-istituzzjonijiet tal-istat u I-kwalita tal-hajja;

billi I-prospett tas-shubija tal-Albanija abbazi tal-mertu huwa fl-interess politiku, tas-
sigurta u dak ekonomiku tal-Unjoni;

billi I-Albanija ilha pajjiz kandidat mill-2014 u I-Kummissjoni ilha tirrakkomanda li
jibdew tahditiet ta' adezjoni mill-2018 u fl-ahhar ipprezentat abbozz ta' gafas ta'
negozjar ghall-Albanija fl-1 ta' Lulju 2020;

billi 1-UE jehtigilha tipprovdi perkors ¢ar u affidabbli ghall-pajjizi li qed ifittxu i
jissiehbu mal-UE; billi I-kwalita tar-riformi mehtiega ta' pajjiz ghandha tiddetermina I-
iskeda ta' zmien ghall-adezjoni; billi 1-Albanija ziedet l-isforzi taghha u kisbet rizultati
tangibbli u sostenibbli dwar ogsma ewlenin identifikati mill-Kunsill bhala mehtiega
ghall-adozzjoni tal-qafas ta' negozjar qabel 1-ewwel konferenza intergovernattiva;

billi I-Albanija jehtigilha tkompli tirsisti bil-konsolidazzjoni tad-demokrazija, l-istat tad-
dritt u d-drittijiet tal-bniedem, inkluza I-protezzjoni tal-persuni li jappartjenu ghall-
minoranzi, flimkien mal-glieda kontra I-korruzzjoni bhala punti ta' riferiment ewlenin
ghall-valutazzjoni tal-progress lejn 1-adezjoni tal-UE;

billi I-UE tibga' impenjata bis-shih li tappoggja 1-ghazla strategika tal-Albanija dwar 1-
integrazzjoni mal-UE, abbazi ta' relazzjonijiet tajbin ta' vicinat, u ghadha bil-wisq I-
akbar sieheb kummercjali u ta' investiment tal-Albanija u l-akbar fornitur ta' assistenza
finanzjarja taghha billi I-pajjiz ibbenefika minn EUR 1,24 biljun f'finanzjament ta' qabel
l-adezjoni tal-UE taht I-Istrument ghall-Assistenza ta' Qabel 1-Adezjoni (IPA) I u I-

IPA II mill-2007;

billi I-UE wriet l-impenn taghha favur il-perspettiva Ewropea tal-pajjizi tal-Balkani tal-
Punent u mmobilizzat EUR 3,3 biljun biex tindirizza 1-krizi tas-sahha immedjata u ttaffi
1-konsegwenzi ekonomic¢i u soc¢jali tal-pandemija tal-COVID-19;

billi I-interferenza barranija malinna diretta u bi prokura u d-dizinformazzjoni
ghandhom I-ghan li joholqu nuqgqas ta' gbil, vjolenza u tensjonijiet interetni¢i u li
jiddestabbilizzaw ir-regjun kollu;

billi I-Albanija tibga' alleat geopolitiku importanti u sicheb affidabbli tal-politika estera,
fallinjament shih mal-politika estera u ta' sigurta komuni u mal-isforzi taghha biex
tavvanza l-kooperazzjoni regjonali u r-relazzjonijiet tajbin ta' vi¢inat;

billi I-Albanija ssiehbet fl-isforzi tal-UE biex tappoggja lill-Ukrajna billi tissanzjona lir-
Russja, tallinja ruhha mal-voti tal-Istati Membri tal-UE fl-Assemblea Generali tan-NU u
tahdem fil-kapacita taghha bhala membru tal-Kunsill tas-Sigurta tan-NU;

billi I-Albanija ghamlet sforzi sostnuti biex tissodisfa I-kundizzjonijiet kollha ghall-
iskedar tal-ewwel Konferenza Intergovernattiva, kif diga affermat fir-rapport tal-
Parlament dwar ir-rapport tal-Kummissjoni 2019-2020 dwar 1-Albanija, u qed tavvanza
fil-process ta' adezjoni taghha;

billi ¢-¢ittadini Albanizi gawdew minn vjaggar minghajr viza lejn iz-zona Schengen
minn Di¢embru 2010 u setghu jippartecipaw fi skambji ta' studenti, akkademici u taz-

zghazagh taht il-programm Erasmus+ mill-2015 'l hawn;

Itenni mill-gdid l-appogg car tieghu ghat-trasformazzjoni demokratika tal-Albanija,
sostnuta mill-orjentazzjoni strategika taghha u mill-impenn sod taghha ghall-
integrazzjoni Ewropea, flimkien ma' relazzjonijiet tajbin ta' vi¢inat u kooperazzjoni
regjonali inkluziva; jafferma mill-gdid il-futur Ewropew tal-Albanija u tar-regjun kollu
tal-Balkani tal-Punent;

Jesprimi dispjacir dwar in-nuqqas li jinfethu negozjati tal-adezjoni li ilhom li saru mal-
Albanija u mal-Macedonja ta' Fuq; jenfasizza s-solidarjeta shiha u s-simpatiji tieghu
mac-c¢ittadini tal-pajjizi u jqis li dan il-falliment, li jimmina l-attitudni pubblika lejn 1-
UE, huwa ta' periklu serju ghall-politika tat-tkabbir tal-UE kollha kemm hi, u dan
jaghmel hsara lir-reputazzjoni tal-UE bhala sieheb affidabbli u attur geopolitiku serju;

Iheggeg lill-Kunsill biex jirrispetta 1-kredibbilta tal-integrazzjoni Ewropea billi jiftah
minnufih in-negozjati tal-adezjoni mal-Albanija u mal-Macedonja ta' Fuq, kif
rakkomandat kontinwament mill-Kummissjoni, fid-dawl tal-fatt li z-zewg pajjizi
ssodisfaw il-kundizzjonijiet stabbiliti mill-Kunsill Ewropew u jkomplu jiksbu rizultati
sostnuti f'ogsma fundamentali; jistieden lill-Istati Membri juru impenn politiku shih
favur it-tkabbir u jaghtu impetu kredibbli ghall-isforzi ta' riforma f'pajjizi ohra tat-
tkabbir billi jifthu n-negozjati tal-adezjoni mal-Albanija u mal-Macedonja ta' Fugq;

Jirrikonoxxi n-natura trasformattiva tan-negozjati tal-adezjoni li ghandhom jitwettqu
skont il-metodologija riveduta tat-tkabbir f'kuntest geostrategiku usa', inkluzi attivitajiet
malizzjuzi li jfittxu li jimminaw l-integrazzjoni tal-UE aktar profonda tal-Balkani tal-
Punent u l-istabbilta tal-pajjizi tal-Balkani tal-Punent;

Ifakkar 1i 1-adezjoni finali tal-Albanija mal-UE tiddependi minn riformi dejjiema,
profondi u irriversibbli fl-ogsma fundamentali kollha, 1-ewwel nett bl-istat tad-dritt u 1-
funzjonament tal-istituzzjonijiet demokrati¢i; jissottolinja li 1-pass tal-adezjoni abbazi
tal-mertu mal-UE ghandu jkun iddeterminat mill-progress dwar il-funzjonament xieraq
tal-istituzzjonijiet kollha u huwa bbazat fuq I-istat tad-dritt, il-governanza tajba u d-
drittijiet fundamentali; itheggeg lill-Albanija ssostni u tintensifika 1-isforzi biex issahhah
il-funzjonament tal-gudikatura, issahhah id-demokrazija, I-istat tad-dritt u 1-ekonomija,
taghti s-setgha lis-so¢jeta ¢ivili, tiggieled il-korruzzjoni u 1-kriminalita organizzata,
tizgura l-liberta tal-media u tiggarantixxi l-protezzjoni tad-drittijiet tal-minoranzi,
inkluza l-komunita LGBTI+; ifakkar li 1-pajjizi kandidati jghaddu minn
trasformazzjonijiet profondi biex jissodisfaw il-kriterji tas-shubija matul in-negozjati tal-
adezjoni, li jJdumu sakemm ikun mehtieg biex jigu implimentati r-riformi mehtiega;

Istituzzjonijiet demokratici, media u socjeta civili

6.

Jafferma mill-gdid ir-responsabbilta kongunta tal-forzi politici tal-Albanija biex isahhu
l-kooperazzjoni u d-djalogu politiku kostruttiv, li jippermettu 1-funzjonament eftikaci
tal-istituzzjonijiet demokratici tal-pajjiz billi jkomplu jtejbu l-governanza, it-trasparenza
u l-pluralizmu u billi jippermettu l-partec¢ipazzjoni attiva tas-soc¢jeta ¢ivili; jesprimi t-
thassib serju tieghu dwar il-klima politika polarizzata u n-nuqqas ta' kooperazzjoni
sostenibbli bejn il-partiti 1i jkomplu jxekklu I-proc¢ess demokratiku; ifakkar fl-

10.

11.

12.

importanza li jinbena l-kunsens mehtieg bejn l-atturi politi¢i kollha biex jissahhu I-
kultura parlamentari demokratika tal-Albanija, it-tradizzjoni parlamentari kostruttiva, il-
fidu¢ja u djalogu veru bejn il-partiti; itheggeg 1-uzu tad-Djalogu Jean Monnet f'dan ir-
rigward;

Jilga' 1-isforzi kollha li saru biex titnaqqas il-polarizzazzjoni qabel 1-elezzjonijiet
generali tal-2021, 1i dahhlu lill-partiti tal-oppozizzjoni lura fil-process politiku fil-
Parlament; jesprimi dispjacir dwar il-bidliet mhux kunsenswali tal-kostituzzjoni u tal-
ligi elettorali mill-maggoranza fil-gvern qabel I-elezzjonijiet generali; jistieden lill-
partiti politici tal-Albanija juru maturita politika fit-trattament ta' kwistjonijiet ta'
interess pubbliku u jsahhu d-demokrazija u l-integrita bejn il-partiti kompetittivi bhala
pass importanti lejn il-pluralizmu u t-trasformazzjoni demokratika;

Ifakkar fil-htiega li jigu indirizzati n-nuqqasijiet elettorali li fadal fkonformita mar-
rakkomandazzjonijiet tal-OSKE/ODIHR u tal-Kummissjoni ta' Venezja fi Zmien debitu
qabel I-elezzjoni generali li jmiss, billi jkomplu jittejbu I-accessibbilta u l-integrita tal-
elezzjonijiet u jigi evitat ix-xiri tal-voti u l-uzu hazin tar-rizorsi amministrattivi, inkluz
permezz tad-digitalizzazzjoni, it-trasparenza, il-protezzjoni tad-data, l-access ekwu
ghall-media, kif ukoll il-legizlazzjoni u r-regoli riveduti dwar il-finanzjament u 1-
funzjonament tal-partiti politi¢i; jinnota li minkejja dawn in-nuqqasijiet u l-problemi, 1-
elezzjonijiet parlamentari tal-2021 kienu generalment organizzati tajjeb u kompetittivi;
jesprimi dispjacir dwar in-nuqqas ta' kundanni finali f'kazijiet ta' xiri ta' voti ta' livell
gholi; jipproponi li tintbaghat Missjoni ta' Osservazzjoni Elettorali tal-UE fl-Albanija
qabel l-elezzjonijiet parlamentari li jmiss;

Jesprimi thassib dwar retorika inflammatorja fit-tul, inkluz minn politi¢i ta' livell gholi,
uffi¢jali pubblici u personalitajiet pubblic¢i ohra, li taghti spinta lill-kultura ta'
intimidazzjoni, kampanji ta' malafama, vjolenza u rvellijiet; theggeg lill-atturi politici
jmexxu bl-ezempju fl-avvanz tad-djalogu mas-so¢jeta u jitlob li jigu Zzgurati I-kundanni
finali ta' dawk li jattakkaw lill-gurnalisti;

Jenfasizza l-htiega li jizdied l-involviment tal-Parlament Albaniz (Kuvendi) fil-process
ta' integrazzjoni tal-UE biex ikompli javvanza l-kapacitajiet legizlattivi, ta' sorveljanza u
bagitarji tieghu; iheggeg lil Kuvendi javvanza l-progress fuq ir-riformi elettorali u
territorjali u jilqa' I-istabbiliment tal-kumitati parlamentari rilevanti;

gejjin u jaghmel l-ahjar uzu mill-assistenza u 1-gharfien rilevanti pprovduti mill-Istati
Membri tal-UE; jishaq fuq l-importanza li jkun hemm fis-sehh strutturi governattivi
koerenti u effi¢jenti biex jigu kkoordinati b'mod effettiv kwistjonijiet ta' integrazzjoni
tal-UE li jinvolvu s-so¢jeta ¢ivili u l-partijiet interessati rilevanti, filwaqt li tigi Zgurata t-
trasparenza lejn il-pubbliku generali;

Jissottolinja I-htiega li jittejbu I-koordinazzjoni, 1-evalwazzjoni u I-monitoragg bejn is-
servizzi tar-riformi relatati mal-UE, li jigu avvanzati d-decentralizzazzjoni, il-
modernizzazzjoni u d-depoliti¢izzazzjoni tas-servizz ¢ivili madwar il-pajjiz u li jinholqu
kundizzjonijiet 1i jippermettu t-twettiq tac-censiment tal-popolazzjoni li jmiss
fkonformita mal-istandards internazzjonali dwar it-trasparenza u l-kunfidenz;jalita,
sabiex il-minoranzi nazzjonali kollha jkunu jistghu jinghaddu b'mod prec¢iz u minghajr

biza' ta' intimidazzjoni; itenni I-htiega li tigi kkonsolidata aktar ir-riforma
amministrattiva territorjali bhala parti mill-agenda usa' ta' decentralizzazzjoni sabiex tigi
ggarantita l-awtonomija fiskali lokali u tinghata s-setgha lill-municipalitajiet biex
jipprovdu servizzi pubbli¢i ta' kwalita gholja;

13. Ifakkar fir-responsabbilta tal-awtoritajiet nazzjonali u lokali li jtejbu t-trasparenza, 1-
obbligu ta' rendikont u I-inkluzivita billi jwettqu konsultazzjonijiet pubblici
anticipatorji, sinifikattivi u regolari mal-partijiet ikkoncernati u jsahhu l-kapacita tal-
Kunsill Nazzjonali ghas-So¢jeta Civili li jlehhen il-prijoritajiet tal-organizzazzjonijiet
tas-socjeta ¢ivili; jappella ghall-istabbiliment ta' konsultazzjonijiet pubbli¢i xierqa u
djalogu mal-pubbliku, inkluzi z-Zghazagh u I-minoranzi, li jkopru, fost 1-ohrajn,
kwistjonijiet ambjentali u progetti ta' rikostruzzjoni u urbanizzazzjoni; jissottolinja I-
htiega li tissahhah id-demokrazija partecipattiva, inkluz billi tigi adottata ligi tar-
referendum ibbilancjata; theggeg lill-awtoritajiet jizguraw finanzjament adegwat u 1-
funzjonament effettiv u imparzjali tal-korpi u l-agenziji indipendenti u 1-
implimentazzjoni konsistenti tad-decizjonijiet u r-rakkomandazzjonijiet taghhom;

14. Isostni mill-gdid il-htiega li titrawwem il-kultura ta' responsabbilta, ac¢ess mhux
partiggjan ghall-informazzjoni pubblika u skrutinju tal-istituzzjonijiet pubbli¢i, b'mod
partikolari permezz ta' ambjent fiskali u ta' sigurta abilitanti u kooperazzjoni mal-media
u mas-socjeta ¢ivili; jappella ghal aktar progress tangibbli fit-titjib tas-sostenibbilta
legali u finanzjarja u l-awtoregolamentazzjoni tas-setturi mhux governattivi u tal-media,
inkluza l-media online;

15. Jinnota l-htiega ta' titjib urgenti dwar il-liberta tal-espressjoni, l-indipendenza tal-media
u l-pluralizmu u huwa mhasseb dwar in-nuqqas ta' progress f'dan il-qasam, peress li 1-
Albanija waqghet tmien postijiet fI-"Indi¢i Dinji tal-Liberta tal-Istampa" ta' Reporters
minghajr fruntieri mill-2018 'l hawn;

16. Jitlob li l-awtoritajiet jimplimentaw politika ta' tolleranza Zero u jiehdu azzjoni dec¢iziva
kontra l-emarginazzjoni u l-intimidazzjoni ta' strumenti tal-media u reporters
indipendenti u kontra l-vjolenza kontrihom, billi jiehdu azzjoni kontra kawzi strategici
kontra l-parte¢ipazzjoni pubblika, kampanji ta' malafama u pressjoni politika u
finanzjarja indiretta li johonqu serjament il-liberta tal-media, iwasslu ghall-awtoc¢ensura
u jimminaw serjament l-isforzi biex jinkixfu l-kriminalita u 1-korruzzjoni u jirrapportaw
b'mod indipendenti; iheggeg lill-figuri politi¢i jwaqqfu l-attakki verbali, il-kampanji ta'
malafama u l-atti ta' intimidazzjoni, bhal kawzi ta' malafama mmirati lejn il-gurnalisti, li
ghandhom l-ghan li jimminaw jew jiskreditaw l-importanza tal-gurnalizmu u I-
indipendenza tal-media;

17.  Itenni t-talbiet tieghu biex jittejbu l-kundizzjonijiet tax-xoghol tal-gurnalisti billi
tissahhah il-protezzjoni tad-drittijiet tax-xoghol u dawk socjali tal-gurnalisti Albanizi, u
biex jigu adottati regolamenti li jsahhu t-trasparenza dwar is-sjieda tal-media, is-sorsi ta'
finanzjament u r-reklamar pubbliku u I-izvelar pubbliku taghhom;

18. Ifakkar li kwalunkwe revizjoni tal-ligijiet dwar il-media minn Kuvendi ghandha tkun
konformi mar-rakkomandazzjonijiet tal-Kummissjoni ta' Venezja u ghandha ssir b'mod
trasparenti u inkluziv, f'konsultazzjoni mal-organizzazzjonijiet tal-media, bil-ghan li
jittejbu I-liberta tal-media u l-awtoregolamentazzjoni u titnaqqas il-konéentrazzjoni tal-

media, 1-uzu hazin taghha, l-interferenza esterna u l-awtoc¢ensura; itenni t-thassib serju
tieghu dwar il-"pakkett kontra I-malafama" propost precedentement u jilqa' I-fatt li
Kuvendi beda process biex jirriezamina 1-ligijiet attwali rigward il-qafas kontra 1-
malafama;

19. Ifakkar fil-htiega li jissahhah il-gurnalizmu investigattiv, l-ivverifikar tal-fatti u I-
litterizmu fil-media bhala mezz biex jigu miggielda d-diskors ta' mibeghda, id-
dizinformazzjoni u l-ahbarijiet foloz; itheggeg l-appogg ghal mekkanizmu
awtoregolatorju ghall-media u jishaq fuq il-htiega li jigi Zgurat funzjonament
regolatorju imparzjali tal-Awtorita tal-Media Awdjoviziva; jappella ghal riforma tax-
xandar tas-servizz pubbliku biex jissahhu l-indipendenza editorjali u finanzjarja, I-
imparzjalita u l-professjonalizmu tieghu;

20. Jissottolinja li I-Agenzija ghall-Media u I-Informazzjoni li ghadha kif giet stabbilita
ghandha 77id it-trasparenza u d-decentralizzazzjoni u bl-ebda mod ma ghandha
timpedixxi l-ac¢ess ugwali min-naha tal-gurnalisti ghall-informazzjoni minn sorsi tal-
gvern; jistieden lill-gvern itejjeb 1-ac¢ess ghar-rappurtar u l-iskrutinju tal-hidma tieghu
permezz ta' mezzi uffi¢jali u formali, bhal konferenzi stampa u intervisti,

21. Jistieden lis-Servizz Ewropew ghall-Azzjoni Esterna u lill-Kummissjoni jtejbu 1-
koordinament u jindirizzaw id-dizinformazzjoni u t-theddid ibridu li jippruvaw idghajfu
l-prospettiva tal-UE billi jenfasizzaw b'mod aktar strategiku r-rilevanza tal-UE ghan-
nies fil-Balkani tal-Punent;

Drittijiet fundamentali

22. Theggeg lill-korpi rilevanti jipprevjenu b'mod sistematiku u proattiv, jinvestigaw u
jressqu ghall-prosekuzzjoni malajr u bir-reqqa 1-kazijiet kollha ta' diskors ta' mibeghda
offline u online, reati ta' mibeghda, attakki verbali u fizi¢i u intimidazzjoni, inkluz
kontra gurnalisti, difensuri tad-drittijiet tal-bniedem u persuni li jappartjenu ghal gruppi
vulnerabbli u ta' minoranza, bhal-LGBTI+ jew il-persuni Rom, biex jizguraw is-
sikurezza u s-sigurta taghhom; iheggeg lill-uffic¢ju tal-Kummissarju ghall-Protezzjoni
mid-Diskriminazzjoni jkun aktar proattiv fil-glieda kontra d-diskors ta' mibeghda
diskriminatorju, b'mod partikolari kontra 1-persuni LGBTI+, u jizviluppa gbir ta' data
dizaggregata dwar il-kwistjoni; itheggeg lill-gvern jikkunsidra li jiddefinixxi d-diskors
ta' mibeghda fil-kodic¢i kriminali tieghu;

23. Jilga' l-avvanzi fl-isforzi biex jigu zgurati opportunitajiet indaqgs u jitlob li jsir aktar titjib
fl-infurzar tal-ugwaljanza bejn il-generi, id-drittijiet tal-proprjeta, il-protezzjoni tad-
data, id-drittijiet tal-persuni b'dizabbilta u d-drittijiet tal-minoranzi fl-ogsma tal-
edukazzjoni, il-lingwi, l-awtoidentifikazzjoni u l-protezzjoni tal-wirt kulturali; jistieden
lill-awtoritajiet jizguraw trattament ugwali ghall-minoranzi LGBTI+ u Rom u
jindirizzaw id-diskriminazzjoni intersezzjonali li dawn il-gruppi jiffac¢jaw permezz ta'
approcc istituzzjonali sistemiku u effettiv; jilqa' I-adozzjoni tad-digriet dwar 1-
edukazzjoni tal-minoranzi u jistieden lill-gvern jadotta malajr il-bqija tal-legizlazzjoni
ta' implimentazzjoni relatata mal-1igi qafas tal-2017 dwar il-protezzjoni tal-minoranzi
nazzjonali, inkluz fir-rigward tal-awtoidentifikazzjoni u l-uzu tal-lingwi minoritarji;
theggeg lill-awtoritajiet jizguraw access nondiskriminatorju ghall-edukazzjoni u
jistieden lill-Albanija tizgura I-protezzjoni effettiva tad-drittijiet tal-proprjeta u tal-wirt

29.

kulturali tal-minoranzi etnici u nazzjonali kollha u li I-gruppi ta' minoranza jkollhom
opportunitajiet indaqs u rapprezentanza adegwata fil-hajja politika u kulturali, fil-media
pubblika, fl-amministrazzjoni u fil-gudikatura;

Jitlob li jsiru aktar sforzi biex tigi zgurata u protetta t-tgawdija shiha tad-drittijiet tal-
bniedem u tal-libertajiet fundamentali kollha mill-persuni kollha b'dizabbilta, li kienu
fost l-aktar milquta mill-pandemija tal-COVID-19; jiddeplora I-fatt li matul 1-
elezzjonijiet ta' April 2021, il-persuni b'dizabbilta Itaqghu ma' ostakli biex jivvutaw;
jitlob 1i jsiru aktar sforzi biex tigi indirizzata I-vjolenza kontra I-persuni b'dizabbilta,
tittejjeb l-accessibbilta generali (inkluzi s-servizzi u l-informazzjoni), u jigu promossi I-
impjiegi; jirrimarka li I-kwalita tal-edukazzjoni ghat-tfal b'dizabbilta, spe¢jalment it-tfal
torox, ghadha kawza ta' thassib; jinnota li 1-Albanija ma rratifikatx il-Protokoll
Fakultattiv ghall-Konvenzjoni dwar id-Drittijiet tal-Persuni b'Dizabbilta;

Iqis li l-irduppjar irrappurtat tal-infezzjonijiet tal-HIV mis-sena l-ohra huwa ta' thassib
kbir; ifakkar li l-istrategija nazzjonali ghall-persuni li jghixu bl-HIV skadiet f1-2020;
jistieden lill-gvern jiehu mizuri xierqa, flimkien mas-socjeta ¢ivili, biex jigi indirizzat 1-
ghadd dejjem jikber ta' infezzjonijiet tal-HIV u jigi Zgurat access ghall-kura tas-sahha
ghal dawk l-aktar vulnerabbli,

Ifahhar I-adozzjoni tal-pjan ta' azzjoni nazzjonali 1-gdid tal-LGBTI+ 2021-2027 u
jheggeg l-implimentazzjoni shiha u l-ibbagitjar xieraq tieghu permezz ta' korp ta'
koordinazzjoni u monitoragg li jissorveljah; ifakkar fil-htiega li jingerdu d-
diskriminazzjoni, l-aggressjoni u d-diskors ta' mibeghda prevalenti u li jigu zgurati
drittijiet ugwali ghall-persuni LGBTI+, spec¢jalment fir-rigward tal-access ghall-kura
tas-sahha, l-edukazzjoni, il-gustizzja, 1-impjiegi u 1-akkomodazzjoni;

Jistieden lill-Albanija timplimenta bis-shih ir-rakkomandazzjonijiet tal-Kummissjoni ta'
Venezja billi tavvanza riforma komprensiva tas-settur tal-art permezz ta'
konsolidazzjoni trasparenti tar-registrazzjoni u I-kumpens tal-proprjeta;

Jesprimi thassib serju dwar rivelazzjonijiet kbar ta' data personali; jistieden lill-
awtoritajiet Albanizi biex itejbu l-prevenzjoni, jizguraw ir-responsabbilta ghall-uzu
hazin tad-data u jhaffu l-allinjament mar-regoli tal-UE dwar il-protezzjoni tad-data
personali;

Jirrikonoxxi l-progress miksub fl-implimentazzjoni tal-Konvenzjoni ta' Istanbul;
jistieden lill-awtoritajiet izidu l-prevenzjoni tal-vjolenza abbazi tal-generu u I-
femminic¢idju u r-reazzjonijiet ghalihom, isahhu l-appogg finanzjarju, ghar-
riintegrazzjoni u legali ghas-superstiti u jzidu 1-finanzjament ghall-organizzazzjonijiet
mhux governattivi rilevanti tan-nisa; jissottolinja I-htiega li tigi avvanzata I-
prosekuzzjoni ta' kazijiet ta' fastidju, vjolenza domestika u vjolenza kontra t-tfal, inkluz
permezz ta' zieda fl-ghadd ta' uffi¢jali tal-infurzar tal-ligi u mhallfin imharrga kif xieraq
u sensittivi ghall-generu; itheggeg lill-awtoritajiet jiehdu azzjoni kontra 1-abbuzi sesswali
kollha, b'mod partikolari tat-tfal, spe¢jalment tfal rifugjati u migranti vulnerabbli hatna
u tfal b'dizabbilta, peress li I-maggoranza tal-kazijiet kollha ta' abbuz sesswali fl-
Albanija jitwettqu kontra l-bniet; iheggeg ukoll lill-awtoritajiet isahhu s-sistema ghall-
monitoragg u I-glieda kontra t-thaddim tat-tfal u forom ohra ta' sfruttament; jinnota li r-
rapprezentanza tan-nisa fluffic¢ji pubblici tehtieg aktar titjib;

30. [Ifakkar fil-htiega li jigi Zgurat b'mod effettiv id-dritt ghal-liberta ta' ghaqda pacifika
minghajr mizuri arbitrarji jew diskriminatorji u jinnota l-importanza li jigu indirizzati
allegazzjonijiet ta' mgiba hazina min-naha tal-pulizija u jigi investigat u jitressaq ghall-
prosekuzzjoni tal-uzu sproporzjonat tal-forza; jesprimi appogg ghall-iskrutinju
indipendenti ta' uffi¢jali gholja tal-pulizija u jissuggerixxi li 1-Albanija tikkunsidra li
tintroduci kontrolli regolari tal-integrita tal-ufficjali tal-pulizija; jitlob li jsir progress fir-
riforma penitenzjarja biex jittejbu aktar il-kundizzjonijiet fil-habs u t-trattament tal-
prigunieri fkonformita mar-rakkomandazzjonijiet tal-Kumitat Ewropew ghall-
Prevenzjoni tat-Tortura u t-Trattament u Pieni Inumani jew Degradanti; ifakkar fil-
htiega li jigu indirizzati d-delitti tal-era komunista, li jigi investigat 1-ghajbien sfurzat, li
dawk responsabbli jitressqu ghall-prosekuzzjoni u li jinghata kumpens lis-superstiti u
lill-familji taghhom,;

31. Jilga' l-impenn li 1-Albanija ilha Zmien twil tiddedika f'dak 1i jikkon¢erna 1-akkoljenza
tar-rifugjati; ifakkar fl-obbligu tal-awtoritajiet li jizguraw process ta' azil xieraq u li
jindirizzaw il-htigijiet tar-rifugjati, tal-persuni li jfittxu azil u tal-migranti; jistieden lill-
UE taghti spinta lill-appogg taghha ghall-assistenza umanitarja u I-gestjoni tal-
migrazzjoni fir-regjun; jilga' d-decizjoni tal-Albanija dwar l-akkoljenza temporanja ta'
¢ittadini Afgani u Ukreni i jfittxu rifugju wara li jitilqu minn pajjizhom;

Stat tad-dritt

32. Jissottolinja li l-istat tad-dritt u r-riformi gudizzjarji huma s-sinsla ta' trasformazzjoni
demokratika u jizguraw ic-Certezza tad-dritt, it-trasparenza, 1-access ghall-gustizzja u n-
nondiskriminazzjoni; iheggeg lill-Kummissjoni timplimenta r-rakkomandazzjonijiet tar-
rapport specjali 01/2022 tal-Qorti Ewropea tal-Awdituri, filwaqt li tizgura 1i 1-
finanzjament tal-UE javvanza l-istat tad-dritt fil-Balkani tal-Punent, inkluz fl-Albanija;

33. Jenfasizza l-obbligu tal-awtoritajiet Albanizi li jkomplu jeliminaw il-korruzzjoni u 1-
attivitajiet kriminali mill-ogsma kollha tal-hajja pubblika, inkluzi I-proceduri ta' akkwist
pubbliku u I-finanzjament tal-partiti politi¢i; jinnota li 1-Albanija nagset b'27 post fl-
indi¢i dwar il-perc¢ezzjoni tal-korruzzjoni ta' Transparency International ghall-2021,
mill-2016 'l hawn; jesprimi thassib dwar is-sorveljanza u l-obbligu ta' rendikont
imdghajfa ghall-akkwist pubbliku u l-infiq f'ghajnuna barranija matul il-pandemija u
jheggeg rimedju rapidu ghan-nuqqasijiet;

34. Jilga' l-progress kostanti fl-implimentazzjoni ta' riforma komprensiva tal-gustizzja,
sostnut mill-qafas legizlattiv imsahhah u mill-process ta' skrutinju minghajr precedent, li
komplew jaghtu rizultati tangibbli; jilga' I-appogg bejn il-partiti li jippermetti d-
decizjoni ta' Kuvendi li jestendi I-mandat tal-korpi ta' skrutinju sal-

31 ta' Dicembru 2024 u jheggeg lin-nahat kollha jaccelleraw it-tlestija tal-process ta'
skrutinju; jissottolinja I-htiega li jittiehdu I-mizuri mehtiega biex jigu eliminati 1-effetti
sekondarji tal-iskrutinju, bhal pro¢edimenti twal, rata baxxa tal-ikklirjar u ammont kbir
ta' kazijiet b'lura; jilga' I-funzjonalita restawrata tal-Qorti Kostituzzjonali u tal-Qorti
Nazzjonali, li ghandha ttejjeb 1-access tac-cittadini ghall-gustizzja u thaffef il-
proc¢edimenti gudizzjarji;

35. Ifakkar fl-importanza kbira li jkomplu jsiru avvanz u konsolidazzjoni tal-kapacita tas-
sistema gudizzjarja biex tkun tista' ssir bidla irriversibbli lejn istituzzjonijiet gudizzjarji

u ta' governanza responsabbli, indipendenti u funzjonali; jishaq fuq il-htiega 11 jigu
zgurati rizorsi finanzjarji, tekni¢i u umani adegwati, kif ukoll I-indipendenza finanzjarja
u operattiva tal-istituzzjonijiet gudizzjarji u tal-infurzar tal-ligi; jilqa' I-progress fit-titjib
tal-professjonalizmu, I-imparzjalita u l1-obbligu ta' rendikont tal-gudikatura, li ghandu I-
ghan li jizgura l-indipendenza taghha minn influwenza indebita u jsolvi I-ghadd dejjem
jikber ta' kazijiet pendenti; ifakkar fl-obbligu li tigi ggarantita operazzjoni effettiva tal-
korpi gudizzjarji awtonomi;

Jilga' I-hidma tal-Istruttura Spe¢jalizzata ghall-Glieda Kontra 1-Korruzzjoni u I-
Kriminalita Organizzata inkluzi I-qrati taghha huma u jindirizzaw il-korruzzjoni u I-
kriminalitd organizzata; jinnota li huma mehtiega sforzi addizzjonali biex ikomplu
jizdiedu 1-qabda u l-konfiska ta' assi kriminali 1i jirrizultaw minn reati relatati mal-
korruzzjoni u biex jigi zviluppat rekord ta' prestazzjoni f'kazijiet ta' livell gholi;
jiddeplora I-fatt li I-kundanni f'kazijiet li jinvolvu uffi¢jali ta' livell gholi ghadhom
limitati, u dan irawwem kultura ta' impunita;

Jilga' 1-adozzjoni ta' 10 ligijiet li ghandhom 1-ghan 1i jkomplu jsahhu l-effi¢jenza tas-
sistema gudizzjarja u jissottolinja I-importanza ta' mizuri addizzjonali bhall-
implimentazzjoni tal-mappa gudizzjarja, sistema integrata gdida ta' gestjoni tal-kazijiet
u sistema ta' edukazzjoni legali msahha; jenfasizza li r-riforma tas-sistema tal-qrati
skont il-mappa gudizzjarja 1-gdida ghandha tqis 1-opinjonijiet tal-partijiet ikkoncernati u
1-kundizzjonijiet so¢joekonomici tal-gruppi vulnerabbli u ttejjeb 1-access ghall-gustizzja
u l-process legali dovut;

Jissottolinja l-importanza li tittiehed azzjoni deciziva kontra 1-hasil tal-flus u 1-
finanzjament tat-terrorizmu billi jigi zgurat rekord konsistenti ta' investigazzjoni
proattiva, prosekuzzjoni u kundanni finali ghall-korruzzjoni ta' livell gholi u l-konfiska
ta' assi kriminali; theggeg ir-rimedju rapidu tan-nuqqasijiet fl-indirizzar tal-pjan ta'
azzjoni tat-Task Force ta' Azzjoni Finanzjarja u tar-"rakkomandazzjonijiet Moneyval" u
fl-implimentazzjoni shiha tal-legizlazzjoni emendata recentement li tallinja mar-regoli
rilevanti tal-UE;

Ifakkar fil-potenzjal enormi tad-digitalizzazzjoni ghas-servizz tal-gustizzja u 1-
eliminazzjoni tal-attivitajiet kriminali u I-kunflitti ta' interess permezz tal-izvelar u I-
verifika tal-assi u tal-interessi; jistieden lill-gvern jimplimenta mizuri biex inaqqas -
informalita, fejn possibbli;

Iheggeg lill-Albanija zzomm lura milli tistabbilixxi skema ta' ¢ittadinanza b'investiment,
li tista' tohloq riskji serji ghas-sigurta, il-hasil tal-flus, il-korruzzjoni u l-evazjoni tat-
taxxa;

Jilga' I-impenn kostruttiv imgedded tal-Istati Uniti fil-Balkani tal-Punent, inkluza I-
kon¢entrazzjoni taghhom fugq il-glieda kontra I-korruzzjoni; jenfasizza, f'dan il-kuntest,
l-ordni ezekuttiva tal-Istati Uniti li tissanzjona persuni li jikkontribwixxu ghas-
sitwazzjoni destabbilizzanti fil-Balkani tal-Punent, kif ukoll 1-azzjoni tal-Istati Uniti
mmirata lejn individwi u entitajiet ghal atti sinifikanti taghhom ta' korruzzjoni; jistieden
lill-UE tivvaluta bir-reqqa allinjament possibbli ma' tali azzjonijiet;

Jilqa' lI-isforzi li ghaddejjin li ghandhom iwasslu ghal titjib sistemiku biex tigi
indirizzata l-kriminalita organizzata, inkluz it-traffikar ta' bnedmin, tad-droga, tal-armi

tan-nar u ta' beni kulturali u ta' oggetti ohra, flimkien mac-¢iberkriminalita, il-
kriminalita vjolenti, l-estremizmu u t-theddid terroristiku; ifahhar il-kooperazzjoni
bilaterali, regjonali u internazzjonali 1i ghaddejja dwar iz-Zarmar tan-networks tal-
kriminalita tranznazzjonali, inkluz mal-agenziji tal-Gustizzja u I-Affarijiet Interni tal-
UE, bhall-Europol, 1-Eurojust u I-Frontex, u din tkopri 1-azzjoni intensifikata kontra 1-
produzzjoni u t-traffikar organizzat tad-droga, tal-armi illegali u ta' persuni;

Jenfasizza li I-Albanija hija l-uniku pajjiz fir-regjun li ffirma ftehimiet ta' kooperazzjoni
mal-agenziji kollha tal-Gustizzja u 1-Affarijiet Interni tal-UE u li I-ewwel operazzjoni
kongunta shiha mal-Agenzija Ewropea ghall-Gwardja tal-Fruntiera u tal-Kosta
(Frontex) barra mill-UE giet skjerata fil-fruntiera bejn il-Gre¢ja u 1-Albanija

f'Mejju 2019; ifahhar il-fatt li I-Albanija ppermettiet il-monitoragg tal-arja mis-servizzi
tal-infurzar tal-1igi tal-Istati Membri tal-UE biex tigi identifikata 1-produzzjoni tan-
narkotici; jirrakkomanda li I-Albanija taggorna 1-legizlazzjoni dwar il-prekursuri tad-
droga;

Jesprimi thassib dwar il-prevalenza wiesgha tal-armi tan-nar fl-Albanija; jishaq fuq il-
htiega li jittejbu l-proceduri u I-mekkanizmi standard biex jigi miggieled il-kummer¢
illecitu ta' armi hfief u ta' kalibru Zghir u li jizdiedu l-investigazzjoni u l-prosekuzzjoni
tat-traffikar taghhom;

Jissottolinja 1-kontribut kruc¢jali tal-Albanija ghall-gestjoni tal-fruntieri esterni tal-
Unjoni u l-prevenzjoni tal-kriminalita transfruntiera, 1i trid tkompli tkun prijorita u trid
titwettaq b'rispett shih ghad-drittijiet fundamentali minquxa fil-ligijiet u l-prin¢ipji
internazzjonali u regjonali applikabbli;

Jinnota li 1-pajjizi tal-Balkani tal-Punent ghadhom rotta ta' tranzitu migratorja u li 1-
movimenti kbar ta' rifugjati, persuni li jfittxu azil u migranti jipprezentaw sfida ghar-
regjun u l-Istati Membri tal-UE; jinnota li 1-Albanija kompliet tesperjenza ghadd dejjem
jikber ta' wasliet ta' migranti irregolari li 1-bi¢ca I-kbira taghhom jghaddu minnha;
jappella ghal sforzi msahha fil-protezzjoni tal-migranti vulnerabbli, inkluz billi tigi
indirizzata 1-facilitazzjoni ta' dhul klandestin ta' persuni, b'mod partikolari minorenni
mhux akkumpanjati; jinnota t-tnaqqis kontinwu ta' applikazzjonijiet ghall-azil bla bazi
minn ¢ittadini Albanizi, li ghadhom jirrikjedu aktar sforzi mill-awtoritajiet Albanizi u
jinnota l-issodisfar tal-punti ta' riferiment tal-liberalizzazzjoni tal-viza;

Riformi socjoekonomici

47.

48.

Jenfasizza I-finanzjament tal-UE ghall-irkupru sostenibbli wara t-terremoti u wara 1-
pandemija u jappoggja l-isforzi kontinwi lejn it-trasformazzjoni demokratika, ekologika
u digitali tal-Albanija; jilqa' l-appogg tal-UE ghar-rikostruzzjoni, inkluz il-bini mill-gdid
ta' skejjel u kindergartens u siti ta' wirt kulturali wara 1-Konferenza tad-Donaturi
Together4Albania wara t-terremot devastanti ta' Novembru 2019; jissottolinja I-htiega li
jizdiedu l-assistenza u l-finanzjament tal-UE ghat-titjib tal-istat tad-dritt u jheggeg it-
tkabbir ekologiku sostenibbli, il-bijodiversita, I-innovazzjoni, il-kompetittivita, id-
drittijiet tal-proprjeta u t-treggigh lura tat-tnaqqis demografiku;

Jissottolinja li s-simplifikazzjoni u I-modernizzazzjoni tas-sistema tat-taxxa u l-gbir
imtejjeb tat-taxxi jiffacilitaw il-gestjoni tan-nefqa pubblika u d-defic¢it fid-dawl taz-
zieda fil-prezzijiet tal-energija u tal-ikel;

49.

50.

51.

52.

53.

54.

Jishaq li governanza, trasparenza, ¢ertezza tad-dritt, inkluzjoni u djalogu so¢jali mtejba
huma essenzjali biex jigi stimulat l-investiment dirett barrani u zZ-zamma ta' haddiema
tas-sengha; jappella ghal inkluzjoni sinifikattiva tas-so¢jeta ¢ivili u partijiet ikkoncernati
rilevanti ohra fid-dibattitu dwar l-azzjonijiet ta' politika;

Jissottolinja lI-importanza li z-zghazagh jinghataw is-setgha u jilqa' I-hatra ta' Tirana
bhala I-Kapitali Ewropea taz-Zghazagh ghall-2022; jishaq fuq is-sinifikat tal-programm
ghall-Balkani tal-Punent bhala opportunita biex jitrawmu l-valuri tal-integrazzjoni
Ewropea u r-relazzjonijiet tajbin ta' vicinat fost iz-zghazagh mill-Ewropa kollha, filwaqt
li tigi promossa d-diversita kulturali u lingwistika;

Iheggeg lill-awtoritajiet Albanizi jnaqqsu r-riskju ta' fagar u ta' eskluzjoni socjali billi
jtejbu l-access ghas-servizzi so¢jali, tal-edukazzjoni u tal-kura tas-sahha, spe¢jalment
ghall-popolazzjonijiet Zvantaggati bhal komunitajiet Rom u Egizzjani, gruppi
minoritarji, persuni b'dizabbilta u I-foqra; iheggeg l-istabbiliment ta' standard minimu ta'
ghajxien, bhala mezz biex jitnaqqas ir-riskju tal-faqar; jesprimi dispjacir li 1-
allokazzjoni bagitarja tal-2021 ghall-edukazzjoni kienet biss ta' 2,7 % tal-PDG tal-
Albanija; jappella ghal zieda fl-investiment fil-modernizzazzjoni tas-sistema edukattiva
biex jigu zgurati l-kwalita u l-inkluzivita taghha;

Iheggeg lill-Albanija zzid l-isforzi mmirati lejn l-ugwaljanza bejn il-generi u d-drittijiet
tan-nisa, inkluz billi tipprijoritizza l-integrazzjoni tal-perspettiva tal-generi u
kooperazzjoni akbar mas-socjeta ¢ivili, b'mod partikolari 1-organizzazzjonijiet tan-nisa;
jistieden lil dawk 11 jfasslu I-ligijiet fl-Albanija jiehdu passi ghall-izgurar ta'
rapprezentanza adegwata tan-nisa fil-pozizzjonijiet kollha tat-tehid tad-decizjonijiet, u
biex jigu indirizzati aktar in-nuqqas ta' implimentazzjoni tad-drittijiet tal-haddiema nisa,
l-istereotipizzazzjoni tal-generu, l-izbilan¢ bejn il-generi u d-differenza bejn il-generi
fil-pagi fil-forza tax-xoghol; jilqa', f'dan ir-rigward, l-ewwel kabinett b'maggoranza nisa
tal-gvern attwali; jindika differenzi sinifikanti bejn il-generi fil-parte¢ipazzjoni tax-
xoghol u I-kwalita tieghu, azzjoni insuffi¢jenti dwar il-fastidju sesswali fuq il-post tax-
xoghol, diskriminazzjoni fid-dispozizzjonijiet legali relatati mal-leave tal-maternita u
nuqqas ta' kura tat-tfal u ta' kapacita ta' qabel l-iskola;

Jirrikonoxxi l-importanza tal-IPA III u I-Pjan Ekonomiku u ta' Investiment ghall-
Balkani tal-Punent ghall-appogg tal-process ta' riforma, il-konnettivita sostenibbli, il-
kapital uman, il-kompetittivita u t-tkabbir inkluziv, kif ukoll ghat-tishih tal-
kooperazzjoni regjonali u transfruntiera; jenfasizza li kwalunkwe investiment irid ikun
konformi mal-objettivi tal-Ftehim ta' Parigi u I-miri tad-dekarbonizzazzjoni tal-UE;

Ifakkar 11 1-IPA III jipprevedi kundizzjonalita b'sahhitha u li fiha 1-finanzjament irid jigi
modulat jew sospiz fil-kaz ta' rigressjoni sinifikanti jew nuqqas persistenti ta' progress
fil-gasam tal-"fundamentali", b'mod partikolari fil-qasam tal-istat tad-dritt u d-drittijiet
fundamentali, inkluza 1-glieda kontra I-korruzzjoni u I-kriminalita organizzata, kif ukoll
il-liberta tal-media; jishaq li huwa fl-interess tas-sigurta tal-UE stess u huwa r-
responsabbilta taghha li tiggarantixxi li 1-fondi tal-UE ma jikkontribwixxux ghall-
korruzzjoni; jitlob, f'dan il-kuntest, li I-UE u I-pajjizi tal-Balkani tal-Punent isahhu I-
kooperazzjoni gudizzjarja transfruntiera u jistabbilixxu qafas ghal kooperazzjoni
effettiva mal-Uffic¢ju tal-Prosekutur Pubbliku Ewropew, b'mod partikolari fil-qasam
tal-fondi tal-IPA III;

55.

Jishaq fuq il-bzonn li 1-vizibbilta tal-finanzjament tal-UE fl-Albanija u I-
komunikazzjoni dwarha jitjiebu; ifakkar, f'dan ir-rigward, fl-appogg sostanzjali 1i I-UE
pprovdiet lill-Balkani tal-Punent ghall-glieda kontra l-pandemija tal-COVID-19 u biex
jitrazznu l-konsegwenzi ekonomi¢i sussegwenti;

Ambjent, energija u trasport

56.

57.

58.

59.

60.

61.

62.

63.

Iheggeg hafna lill-awtoritajiet biex izidu 1-mizuri dwar il-bijodiversita, 1-ilma, l-arja, il-
protezzjoni tal-klima u I-gestjoni tal-iskart regjonali, inkluz permezz ta' valutazzjonijiet
tal-impatt ambjentali u strategi¢i komprensivi, konsultazzjonijiet pubblici xierqa,
proceduri trasparenti fis-setturi ekosensittivi u prosekuzzjoni rigoruza tar-reati
ambjentali;

Jilga' d-dezinjazzjoni tax-xmara Vjosa bhala park naturali®, filwaqt li jheggeg lill-
awtoritajiet Albanizi jistabbilixxu 1-Park Nazzjonali ta' Vjosa® malajr kemm jista' jkun u
tigi koperta x-xmara kollha, inkluzi t-tributarji taghha 1i jghaddu b'mod hieles;

Jesprimi thassib dwar ir-revizjoni tal-mappa tan-network taz-zoni protetti, li ma
ghandhiex tikkontribwixxi ghad-degradazzjoni ambjentali fiz-zoni kostali u mistaghdra
tal-Albanija li huma rikki fil-bijodiversita;

Jistieden lill-awtoritajiet jipprijoritizzaw il-monitoragg u r-rappurtar annwali tat-tniggis
tal-arja, it-tniggis akustiku u I-kwalita tal-ilma tal-wic¢; jinnota 1-htiega li I-popolazzjoni
tigi infurmata regolarment dwar l-istatus tat-tniggis ambjentali;

Jappella ghal revizjoni tal-istrategija nazzjonali dwar il-gestjoni tal-iskart ghall-2018-
2035 11 tiffoka mill-gdid fuq 1-aktar metodi sofistikati ghar-riciklagg f'konformita mal-
istandards tal-UE; jishaq fuq il-htiega li tintuza teknologija moderna ta' filtrazzjoni
ghall-impjanti ta' in¢inerazzjoni sakemm tkun stabbilita strategija shiha ta' riciklagg
sabiex jitnaqqsu l-perikli ghas-sahha u ghall-ambjent;

Jappella ghal aktar sforzi fil-qasam tal-agrikoltura u l-izvilupp rurali, inkluz billi tigi
stabbilita sistema soda ghal konsultazzjonijiet ma' diversi gruppi ta' interess fiz-zoni
rurali; jishaq fuq il-htiega li tigi zviluppata agrikoltura moderna, ekologika, li ma
taghmilx hsara lill-klima fuq skala Zghira u medja li tizgura 1-ghajxien tal-bdiewa u 1-
protezzjoni tar-rizorsi naturali tal-Albanija kif ukoll tal-bijodiversita;

Iheggeg lill-awtoritajiet Albanizi javvanzaw fl-implimentazzjoni tal-agenda ekologika
ghall-Balkani tal-Punent, i tirrifletti l-prijoritajiet tal-Patt Ekologiku Ewropew u d-
Dikjarazzjoni ta' Brdo, adottata fis-Summit bejn 1-UE u 1-Balkani tal-Punent fi Brdo pri
Kranju fis-6 ta' Ottubru 2021;

Ifakkar fil-fatt 1i huma mehtiega sforzi sostanzjali biex jigu infurzati I-ghanijiet relatati
mal-effi¢jenza, is-sigurta, id-diversifikazzjoni u 1-ekologizzazzjoni tal-provvista u t-
trasport tal-energija permezz tal-implimentazzjoni tal-Ligi dwar il-Klima'?, tal-izvilupp
ta' strumenti tal-ipprezzar tal-karbonju u tal-indirizzar tal-faqar energetiku; ifakkar fil-

8 Dezinjati bhala kategorija IV: 12-Zona ta' Gestjoni tal-Habitat/tal-Ispe¢ijiet mill-Unjoni Internazzjonali ghall-
Konservazzjoni tan-Natura u tar-Rizorsi Naturali (IUCN).

? Kategorija II tal-TUCN: Park Nazzjonali.

10GU L 243,9.7.2021, p. 1.

64.

65.

htiega li tizdied is-sostenibbilta ambjentali tal-energija idroelettrika, jigi minimizzat 1-
impatt negattiv taghha u jitwaqqaf l-izvilupp taghha f'Zoni protetti;

Jilga' t-tnedija tal-pakkett ta' investiment ta' EUR 3,2 biljun taht il-Pjan Ekonomiku u ta'
Investiment tal-UE ghall-Balkani tal-Punent u jenfasizza r-rwol trasformattiv ta' dawn I-
investimenti; jinnota b'sodisfazzjon li wiehed mill-progetti ffinanzjati se jkun l-ewwel
impjant tal-energija solari li jzomm f'wic¢ l-ilma fl-Albanija fil-gibjun ta' Vau i Dejés;
jafferma mill-gdid ir-rwol tal-link ferrovjarju futur Tirana-Podgorica, l-interkonnettur
tal-elettriku Elbasan-Bitola u I-pipeline tal-gass Fier-Vlora fit-tishih tal-konnettivita
regjonali u trans-Ewropea; jilga' 1-bidu tal-hidma fuq l-interkonnettur tas-sistemi ta'
trazmissjoni tal-energija tal-Macedonja ta' Fuq u tal-Albanija; ifakkar li l-progetti
infrastrutturali, inkluz fil-port ta' Durrés, iridu jikkonformaw mal-istandards tal-UE
dwar l-akkwist pubbliku li jinsabu fil-Ftehim ta' Stabbilizzazzjoni u Asso¢jazzjoni;

Jilga' t-tnehhija tat-tariffi tar-roaming bejn is-sitt stati tal-Balkani tal-Punent; iheggeg
lill-partijiet rilevanti kollha jinnegozjaw pjan li jwassal ghall-eliminazzjoni eventwali
tat-tariffi tar-roaming bejn 1-Albanija u I-Istati Membri tal-UE;

Politika estera u ta' sigurta

66.

67.

68.

69.

70.

71.

Jilga' I-fatt li I-Albanija tibga' sieheb ta' politika esterna affidabbli u impenjat, li jallinja
bis-shih mal-politika estera, ta' sigurta u difiza tal-UE, u jikkontribwixxi b'mod attiv
ghall-missjonijiet u l1-operazzjonijiet tal-UE ghall-gestjoni tal-krizijiet;

Ifahhar ir-reazzjoni qawwija u l-allinjament rapidu tal-Albanija mal-UE fis-sanzjonar
tal-Federazzjoni Russa u t-tmexxija politika taghha ghall-aggressjoni taghha kontra 1-
Ukrajna, inkluza 1-projbizzjoni fuq id-dhul fl-ispazju tal-ajru taghha; jilqa' I-allinjament
komplut kontinwu taghha mal-mizuri restrittivi tal-UE;

Jenfasizza l-kontribut kru¢jali tal-Albanija, bhala membru tan-NATO, ghall-protezzjoni
tal-fruntiera esterna tal-UE u jistieden lill-UE tintensifika l-appogg taghha ghas-sigurta
tal-fruntiera fir-regjun;

Ifahhar 1-impenn tal-pajjiz ghas-solidarjeta u l-multilateralizmu, fosthom permezz tas-
shubija tieghu fil-Kunsill tas-Sigurta tan-NU {1-2022-2023;

Jistieden lill-UE tivvaluta b'mod kritiku I-implikazzjonijiet ghas-sigurta storikament
importanti ghall-istabbilta u l-unita fil-kontinent Ewropew u fil-Balkani tal-Punent fil-
kuntest tal-aggressjoni Russa kontra 1-Ukrajna; itheggeg lill-Istati Membri juru l-unita
Ewropea billi uffi¢jalment jibdew negozjati ta' adezjoni mal-Macedonja ta' Fuq u mal-
Albanija, filwaqt li jqisu kemm l-implikazzjonijiet geopoliti¢i kif ukoll 1-issodisfar tal-
kriterji uffi¢jali;

Ifakkar 1i atturi barranin malizzjuzi ghandhom it-tendenza li jisfruttaw it-tensjonijiet
etni¢i fil-Balkani tal-Punent, inkluz fl-Albanija, inkluz billi jittestjaw manipulazzjoni
tal-informazzjoni u tekniki tal-gwerra ibrida mmirati biex jimminaw 1-UE;
jirrakkomanda li I-UE u I-Albanija jkomplu jiskambjaw l-ahjar prattiki u jikkoordinaw
azzjonijiet rigward l-interferenza barranija u d-dizinformazzjoni, jissottolinja 1-htiega li
I-UE u I-Istati Uniti jsahhu s-shubija u l-koordinazzjoni taghhom fil-Balkani tal-Punent;

72.  listieden lill-Gvern Albaniz ikompli jippromwovi relazzjonijiet tajbin ta' vicinat u
jsahhah l-integrazzjoni regjonali inkluziva li tistabbilixxi kooperazzjoni ugwali fost is-
sitt pajjizi kollha, filwaqt li jkompli jsahhah l-allinjament mal-istandards u l-acquis tal-
UE billi jimplimenta u jizviluppa s-Suq Regjonali Komuni, u b'hekk jibni fuq il-kisbiet
taz-Zona Ekonomika Regjonali fit-tishih tal-konnettivita u l-integrazzjoni regjonali;
jilga' I-adozzjoni min-naha tal-Albanija ta' protokolli addizzjonali ghall-Ftehim dwar il-
Kummer¢ Hieles tal-Ewropa Centrali;

73. Jaghti istruzzjonijiet lill-President tieghu biex tghaddi din ir-rizoluzzjoni lill-President
tal-Kunsill Ewropew, lill-Kunsill, lill-Kummissjoni, lill-Vi¢i President tal-
Kummissjoni / Rapprezentant Gholi tal-Unjoni ghall-Affarijiet Barranin u l-Politika ta'
Sigurta, lill-gvernijiet u lill-parlamenti tal-Istati Membri u lill-President, lill-Gvern u
lill-Parlament tar-Repubblika tal-Albanija.

